
Partijiet fil-kawża prinċipali

FQ, GP, HO, IN, JM

Domandi preliminari

1) L-Artikolu 19(1) TUE, l-Artikolu 325(1) TFUE, l-Artikolu 58 tad-Direttiva (UE) 2015/849 tal-Parlament Ewropew u tal-Kunsill 
tal-20 ta’ Mejju 2015 dwar il-prevenzjoni tal-użu tas-sistema finanzjarja għall-finijiet tal-ħasil tal-flus jew il-finanzjament tat-
terroriżmu, li temenda r-Regolament (UE) Nru 648/2012 tal-Parlament Ewropew u tal-Kunsill, u li tħassar id-Direttiva 
2005/60/KE tal-Parlament Ewropew u tal-Kunsill u d-Direttiva tal-Kummissjoni 2006/70/KE (1), l-Artikolu 4 tad-Direttiva 
(UE) 2017/1371 tal-Parlament Ewropew u tal-Kunsill tal-5 ta’ Lulju 2017 dwar il-ġlieda kontra l-frodi tal-interessi finanzjarji 
tal-Unjoni permezz tal-liġi kriminali (2), stabbilit skont l-Artikolu K.3 TUE, dwar il-protezzjoni tal-interessi finanzjarji tal-
Komunitajiet Ewropej tas-26 ta’ Ġunju 1995 għandhom jiġu interpretati fis-sens li jipprekludu l-adozzjoni ta’ deċiżjoni minn korp, 
li ma għandux kompetenza ġudizzjarja, il-Curtea Constituțională a României (il-Qorti Kostituzzjonali tar-Rumanija), li qed tiddeċiedi 
dwar eċċezzjoni proċedurali li tirrigwarda kompożizzjoni illegali eventwali tal-kulleġġi ġudikanti, b’rabta mal-prinċipju ta’ speċjalizzazzjoni 
tal-imħallfin fl-Înalta Curte de Casație și Justiție (il-Qorti Għolja tal-Kassazzjoni u tal-Ġustizzja) (la ma huwiex previst mill-Constituția 
României (il-Kostituzzjoni tar-Rumanija)) u li tobbliga lil qorti tibgħat lura kawżi fl-istadju tal-appell (rimedju ġudizzjarju b’effett 
devoluttiv), għal eżami mill-ġdid fil-kuntest tal-ewwel fażi tal-proċedura quddiem l-istess qorti?

2) L-Artikolu 2 TUE u l-Artikolu 47(2) tal-Karta tad-Drittijiet Fundamentali tal-Unjoni Ewropea għandhom jiġu interpretati fis-
sens li jipprekludu l-konstatazzjoni minn korp, li ma għandux kompetenza ġudizzjarja, tal-kompożizzjoni illegali tal-kulleġġi ġudikanti ta’ 
awla tal-qorti suprema (kulleġġi komposti minn imħallfin fil-kariga, li fil-mument tal-promozzjoni, kienu wkoll jissodisfaw ir-rekwiżit ta’ 
speċjalizzazzjoni meħtieġ għall-promozzjoni fl-awla kriminali tal-qorti suprema)?

3) Is-supremazija tad-dritt tal-Unjoni għandha tiġi interpretata fis-sens li tippermetti lill-qorti nazzjonali li ma tapplikax deċiżjoni tal-
qorti kostituzzjonali, li tinterpreta regola inferjuri għall-Kostituzzjoni, li torganizza l-Înalta Curte de Casație și Justiție (il-Qorti Għolja tal-
Kassazzjoni u tal-Ġustizzja), inkluża fil-liġi nazzjonali dwar il-prevenzjoni, il-konstatazzjoni u s-sanzjonar ta’ atti ta’ korruzzjoni, regola li 
ġiet interpretata b’mod kostanti, f’dan l-istess sens, minn qorti għal sittax-il sena?

4) Konformement mal-Artikolu 47 tal-Karta tad-Drittijiet Fundamentali, il-prinċipju ta’ aċċess liberu għall-ġustizzja jinkludi l-
ispeċjalizzazzjoni tal-imħallfin u t-twaqqif ta’ kulleġġi ġudikanti speċjalizzati f’qorti suprema?

(1) ĠU 2015, L 141, p. 73.
(2) ĠU 2017, L 198, p. 29.

Kawża C- Talba għal deċiżjoni preliminari mressqa mill-Curtea de Apel Alba Iulia (ir-Rumanija) fil-5 ta’ Novembru 2019 – 
Flavourstream SRL vs Direcția Generală Regională a Finanțelor Publice Brașov, Agenția Națională de Administrare Fiscală - 

Direcția Generală a Vămilor - Direcția Regională Vamală Brașov - Biroul Vamal de Interior Sibiu

(Kawża C-822/19)

(2020/C 54/31)

Lingwa tal-kawża: ir-Rumen

Qorti tar-rinviju

Curtea de Apel Alba Iulia

Partijiet fil-kawża prinċipali

Rikorrenti: Direcția Generală Regională a Finanțelor Publice Brașov, Agenția Națională de Administrare Fiscală - Direcția Generală a 
Vămilor - Direcția Regională Vamală Brașov - Biroul Vamal de Interior Sibiu

Konvenuta: Flavourstream SRL

Domanda preliminari

In-nomenklatura elenkata f l-Anness I tar-Regolament tal-Kunsill (KEE) Nru 2658/87 tat-23 ta’ Lulju 1987 dwar in-nomenklatura tat-
tariffa u l-istatistika u dwar it-Tariffa Doganali Komuni ta’ Dwana (1), kif emendat bir-Regolament ta’ Implimentazzjoni tal-
Kummissjoni (UE) 2016/1821 tas-6 ta’ Ottubru 2016 li jemenda l-Anness I tar-Regolament tal-Kunsill (KEE) Nru 2658/87 dwar in-
nomenklatura tat-tariffa u l-istatistika u dwar it-Tariffa Doganali Komuni ta’ Dwana (2), għandha tiġi interpretata fis-sens li l-prodott 
“AURIC GMO FREE”, inkwistjoni fit-tilwima preżenti, jiġi kklassifikat taħt is-subintestatura 17 029 095 jew taħt is-subintestatura 29 
124 900 ta’ din in-nomenklatura?

(1) ĠU Edizzjoni Speċjali bil-Malti, Kapitolu 2, Vol. 2, p. 382.
(2) ĠU 2016, L 294, p. 1, rettifika fil-ĠU 2016, L 329, p. 119 u fil-ĠU 2017, L 150, p. 19.

Kawża C- Talba għal deċiżjoni preliminari mressqa mit-Tribunale di Vicenza (l-Italja) fil-15 ta’ Novembru 2019 – AV vs Ministero della 
Giustizia, ir-Repubblika Taljana

(Kawża C-834/19)

(2020/C 54/32)

Lingwa tal-kawża: it-Taljan

Qorti tar-rinviju

Tribunale di Vicenza

Partijiet fil-kawża prinċipali

Rikorrenti: AV

Konvenuti: Ministero della Giustizia, ir-Repubblika Taljana

Domanda preliminari

L-orjentament nazzjonali li teskludi mill-kunċett ta’ “ħaddiem part-time” imsemmi fil-klawżola 2 tal-Ftehim Qafas anness mad-
Direttiva 1997/81/KE u mill-kunċett ta’ “ħaddiem għal żmien determinat” imsemmi fil-klawżola 2 tal-Ftehim Qafas anness mad-
Direttiva 1999/70/KE il-Giudice Onorario di Tribunale (GOT) [Ġudikant Onorarju - professjonist legali awtorizzat li jaqta’ 
kwistjonijiet ġuridiċi] li jwettaq ix-xogħol tiegħu permezz tal-modalitajiet (deskritti f’dan il-każ), li jikkaratterizzaw il-provvista ta’ 
servizz mogħti minn AV tipprekludi t-twettiq tal-effett utli tad-Direttiva tal-Kunsill 97/81/KE tal-15 ta’ Diċembru 1997 li tikkonċerna 
il-Ftehim Qafas dwar ix-xogħol part-time konkluż mill- UNICE, miċ-CEEP u mill-ETUC (1) u tad-Direttiva tal-Kunsill 1999/70/KE tat-
28 ta’ Ġunju 1999 dwar il-ftehim qafas dwar xogħol għal żmien fiss konkluż mill-ETUC, mill-UNICE u mis-CEEP (2)?

(1) ĠU Edizzjoni Speċjali bil-Malti, Kapitolu 5, Vol. 3, p. 267.
(2) ĠU Edizzjoni Speċjali bil-Malti, Kapitolu 5, Vol. 3, p. 368.

